
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԱՊՐԻԼԻ 5-Ի N381-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ 
 
 Հիմք ընդունելով «Նորմատիվ իրավական ակտերի մասին» Հայաստանի Հանրապետության օրենքի 37-րդ հոդվածի 1-ին մասը՝ Հայաստանի Հանրապետության կառավարությունը   ո ր ո շ ու մ է.
[bookmark: _GoBack] 1. Ուժը կորցրած ճանաչել Հայաստանի Հանրապետության կառավարության 2018 թվականի ապրիլի 5-ի «Գույք նվիրաբերելու մասին» N381-Ա որոշումը:
2. Հայաստանի Հանրապետության տնտեսական զարգացման և ներդրումների նախարարության Պետական գույքի կառավարման կոմիտեի նախագահին՝ մեկամսյա ժամկետում Հայաստանի Հանրապետության Տավուշի մարզի Նոյեմբերյանի համայնքի ղեկավարի հետ կնքել Հայաստանի Հանրապետության Տավուշի մարզի Նոյեմբերյանի համայնքի Բաղանիս գյուղի 4-րդ փողոց 2/1 հասցեում գտնվող և Նոյեմբերյանի համայնքին նվիրաբերված 0.03314 հեկտար մակերեսով հողամասի նվիրաբերության մասին 2018 թվականի մայիսի 3-ին կնքված թիվ 08 ՆԲ պայմանագրի լուծման մասին համաձայնագիր՝ դրանում սահմանելով, որ պայմանագրի լուծման հետ կապված ծախսերը ենթակա են իրականացման Հայաստանի Հանրապետության Տավուշի մարզի Նոյեմբերյանի համայնքի  միջոցների հաշվին։

 




 ՏԵՂԵԿԱՆՔ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԱՊՐԻԼԻ 5-Ի N381-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ 
 
 ՀՀ կառավարության որոշման նախագծի ընդունման անհրաժեշտության վերաբերյալ

ՀՀ կառավարության 2018 թվականի ապրիլի 5-ի «Գույք նվիրաբերելու մասին» N381-Ա որոշմամբ «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկին ամրացված Հայաստանի Հանրապետության սեփականությունը հանդիսացող «Բաղանիսի միջնակարգ դպրոց» պետական ոչ առևտրային կազմակերպության կողմից անհատույց օգտագործման իրավունքով օգտագործվող  Հայաստանի Հանրապետության Տավուշի մարզի, Նոյեմբերյան համայնքի Բաղանիս գյուղի   4-րդ փողոց 2/1 հասցեում գտնվող 31814.4 ՀՀ դրամ կադաստրային արժեքով, 0.03314 հեկտար մակերեսով հողամասը նվիրաբերվել է ՀՀ Տավուշի մարզի Նոյեմբերյանի համայնքին՝ նվիրաբերված հողամասում մանկապարտեզ և ապաստարան կառուցելու պայմանով։
Նշված որոշման 2-րդ կետի համաձայն Պետական գույքի կառավարման կոմիտեի և  ՀՀ Տավուշի մարզի Նոյեմբերյան համայնքի միջև 03.05.2018թ. կնքվել է պետական գույքի նվիրաբերության թիվ ՆԲ 08 պայմանագիրը։
Որոշմամբ սահմանվել է, որ նվիրաբերված տարածքում «Փարոս» հիմնադրամի և Հայկական կարմիր խաչի միջոցով մանկապարտեզ և ապաստարան կառուցելու նպատակով մեկ տարվա ընթացքում պետք է իրականացվեր 41 մլն և 6 մլն դրամի ներդրումներ, իսկ նվիրաբերության պայմանի խախտման դեպքում ՀՀ կառավարության պահանջով նվիրաբերությունը կհամարվի վերացված և ՀՀ Տավուշի մարզի Նոյեմբերյանի համայնքը պարտավոր է ՀՀ-ին վերադարձնել նվիրաբերված գույքը՝ դրա վրա կատարված անբաժանելի բարելավումների հետ միասին։
29.01.2019թ. NԵ01/41 գրությամբ (պատճենը կցվում է) Պետական գույքի կառավարման կոմիտե է դիմել Նոյեմբերյան համայնքի ղեկավարը՝ տեղեկացնելով, որ «Փարոս» հիմնադրամի և Հայկական կարմիր խաչի կողմից որևէ ներդրում չի իրականացվել, քանի որ նվիրաբերված տարածքը հայ-ադրբեջանական սահմանին մոտ է գտնվում  և գնահատվել է որպես խիստ ռիսկային գոտի և մանկապարտեզի համար ընտրել մեկ այլ առավել ապահով համայնքային սեփականություն հանդիսացող տարածք։ Համայնքի ղեկավարը միաժամանակ առաջարկել է ՀՀ կառավարության 05.04.2018թ. N381-Ա որոշումն ուժը կորցրած ճանաչել և ՀՀ օրենսդրությամբ սահմանված կարգով լուծել 03.05.2018թ. Պետական գույքի կառավարման կոմիտեի և համայնքի միջև կնքված թիվ ՆԲ 08 պայմանագիրը։
Բարձրացված խնդրին լուծում տալու նպատակով մշակվել է ՀՀ կառավարության որոշման համապատասխան նախագիծ, որով առաջարկվում է ուժը կորցրած ճանաչել ՀՀ կառավարության 2018 թվականի ապրիլի 5-ի «Գույք նվիրաբերելու մասին» N381-Ա որոշումը։













ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԱՊՐԻԼԻ 5-Ի N381-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ԿԱՊԱԿՑՈՒԹՅԱՄԲ
ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության կառավարության 2018 թվականի ապրիլի 5-ի N381-Ա որոշումն ուժը կորցրած ճանաչելու մասին»

ՀՀ կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:

«Հայաստանի Հանրապետության կառավարության 2018 թվականի ապրիլի 5-ի N381-Ա որոշումն ուժը կորցրած ճանաչելու մասին»

ՀՀ կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնում:

«Նորմատիվ իրավական ակտերի մասին» Հայաստանի Հանրապետության օրենք

ՀՀ կառավարության  որոշման նախագծի վերաբերյալ
շահագրգիռ  մարմիններից ստացված առարկությունների և առաջարկությունների ամփոփման վերաբերյալ

	Առարկության, առաջարկության հեղինակը,
գրության ստացման ամսաթիվը, գրության համարը
	    Առարկության.առաջարկության բովանդակությունը
	Եզրակաց ություն
	Կատարված փոփոխոությունները

	Անշարժ գույքի կադաստրի կոմիտե  04.03.2019թ. NՍՊ/1716-19 
	Նախագծի 2-րդ կետում  «Տավուշի Նոյեմբերյանի» բառերը փոխարինել «Տավուշի մարզի Նոյեմբերյանի» բառերով:
	Ընդունվել է 
	Նախագծի 2-րդ կետը խմբագրվել է

	ՀՀ ֆինանսների նախարարություն 06.03.2019թ.                    N01/8-2/3601-19
	
Առաջարկություններ և դիտողություններ չունի

	ՀՀ տարածքային կառավարման և զարգացման նախարարություն 11.03.2019թ. N01/15.2/1827-19
	
Առաջարկություններ և դիտողություններ չունի

	ՀՀ արդարադատության նախարարություն  28.03.2019թ. N01/14/6591-19
	
Առաջարկություններ և դիտողություններ չունի





